
Mae gwyddonwyr yn cadw llygad ar dueddiadau 
poblogaethau gwenyn ledled y byd. Maen nhw hefyd yn 
ymchwilio i ffyrdd o leihau’r defnydd o blaleiddiaid ar 
gnydau er mwyn annog cynnydd ym mhoblogaethau’r 
gwenyn. Canfu prosiect ymchwil y gall plannu llain o flodau 
gwyllt ar dir amaethyddol gynyddu cynnyrch y cnydau drwy 
ddenu mwy o bryfed peillio i helpu’r bwyd i dyfu. Mae hyn 
yn arwain at gynnydd ym mhoblogaethau’r gwenyn ac yn 
golygu bod y ffermwyr yn ennill mwy o arian.

▶ Gofynnwch i’r dysgwyr ystyried sut y gallen nhw gyfrannu at helpu’r gwenyn drwy ddysgu am y cynefinoedd gorau ar gyfer gwenyn ac 
yna creu’r rhain ar dir yr ysgol. 

▶ Gyda chymorth, gallai’r dysgwyr gasglu a chofnodi data drwy greu ‘llyfrgell bywyd’ o’r anifeiliaid a’r planhigion maen nhw’n eu gweld 
yn yr ysgol. Gallai hyn gynnwys gwneud siartiau cyfrif a phosteri gwybodaeth gyda manylion yr anifeiliaid a’u cynefinoedd. 

▶ Gallai’r dysgwyr nodi a dosbarthu’r planhigion, gan ymchwilio ac arsylwi pa rai sydd orau ar gyfer denu gwenyn. Trafodwch gyda nhw 
pam mae pryfed peillio’n bwysig a gofynnwch iddyn nhw a ydy gwenyn yn hedfan tuag at y coed neu’r blodau. Pam hynny? 

▶ Gweithredwch drwy blannu llain o flodau gwyllt ac adeiladu gwestai gwenyn yn ystod DT. 
▶ Gofynnwch i’r dysgwyr arsylwi dros amser drwy archwilio’r llecyn rai wythnosau neu fisoedd yn ddiweddarach. A oes mwy o bryfed 

peillio nag o’r blaen? 
▶ Er mwyn cysylltu â rhifedd, gallai'r dysgwyr edrych ar sut mae gwenyn yn cyfathrebu gyda dawns siglo a chysylltu hyn ag iaith 

leoliadol a chyfeiriol, gan roi cyfarwyddiadau i’w gilydd. Yn TGCh, gall y dysgwyr godio Beebots i symud o gwmpas i ddod o hyd i’w 
cartref newydd.

▶ Cysylltwch â’ch cymdeithas gwenynwyr leol a gofynnwch i wenynwr brwd ddod i roi sgwrs i’r dysgwyr ynghylch eu diddordeb mewn 
cadw gwenyn.

Ystod oedran: 4–7 oed
Ffynonellau  The Bee Line | Bug Life What is biodiversity and why does it matter to us? | The Guardian 

What is pollination | BBC

Bioamrywiaeth ydy llyfrgell bywyd: yr anifeiliaid 
a’r planhigion sy’n byw o’n cwmpas. Gyda gwell 
bioamrywiaeth, mae gennym fwy o rywogaethau a 
hinsawdd sy'n fwy sefydlog. Mae pryfed peillio, fel gwenyn 
a glöynnod byw, yn ein helpu i dyfu bwyd ac maen nhw’n 
elfen allweddol o fioamrywiaeth. Yn anffodus, mae eu 
cynefinoedd dan fygythiad oherwydd datblygiadau 
adeiladu newydd a thir amaethyddol. Gall creu cynefinoedd 
newydd helpu i ddenu mwy o bryfed peillio i’n hardal leol,  
a helpu bioamrywiaeth i ffynnu.

https://www.bbc.co.uk/news/science-environment-55006902
https://www.bbc.co.uk/news/science-environment-55006902
https://www.theguardian.com/environment/2018/nov/23/scientist-unveils-blueprint-to-save-bees-and-enrich-farmers
https://www.stem.org.uk/resources/elibrary/resource/34396/save-our-bees
http://www.saps.org.uk/primary/teaching-resources/560
https://www.natgeokids.com/nz/primary-resource/easter-egg-animals-art-primary-resource/
https://www.youtube.com/watch?v=LA1OTMCJrT8
https://www.bbka.org.uk/project-bees-in-schools
https://www.buglife.org.uk/our-work/b-lines/?gclid=EAIaIQobChMIvYmLk97G8gIVSJ7tCh33WwLDEAAYASAAEgIp4PD_BwE
https://www.theguardian.com/news/2018/mar/12/what-is-biodiversity-and-why-does-it-matter-to-us
https://www.bbc.co.uk/teach/class-clips-video/science-ks1-ks2-ivys-plant-workshop-what-is-pollination-and-how-does-it-work/zv4df4j


Mae gwyddonwyr yn creu darlun o daith plastig drwy 
wneud gwaith maes i gasglu samplau o’r môr. Maen nhw 
wedyn yn dadansoddi’r samplau hyn mewn labordy 
i ganfod o ble maen nhw wedi dod. Gall gwyddonwyr 
gyfrannu at ymgyrchoedd, er enghraifft, i wahardd 
microblastigau rhag cael eu defnyddio mewn hufen 
sgwrio'r wyneb. Maen nhw’n datblygu technoleg newydd, 
er enghraifft, i atal microffibrau mewn dillad rhag gadael 
peiriannau golchi a mynd i mewn i’r môr, neu maen nhw’n 
darganfod microbau sy’n gallu dadelfennu plastig! 

▶ Darllenwch y llyfr ‘Somebody Swallowed Stanley’ i’r dysgwyr. Ydyn nhw’n gallu ysgrifennu eu stori eu hunain am daith plastig o’r siop i’r 
môr? Edrychwch ar fap o’ch ardal leol gyda’r dysgwyr i weld a oes afon a fyddai’n cario’r plastig i’r môr. Sut arall allai gyrraedd y môr? 

▶ Gofynnwch i’r dysgwyr ymchwilio i fôr-grwbanod, eu cynefin morol a beth maen nhw’n ei fwyta. Dangoswch iddyn nhw sut y gall 
bagiau plastig edrych fel sglefrod môr mewn dŵr ac esboniwch fod hyn yn achosi marwolaeth llawer o fôr-grwbanod. 

▶ Cofnodwch ddata drwy ofyn i’r dysgwyr olrhain eu defnydd o fagiau plastig dros gyfnod o wythnos a gwerthuso eu canfyddiadau. 
Trafodwch opsiynau eraill: a fyddai wedi bod modd iddyn nhw ddefnyddio hen fag plastig neu fag cefn yn ei le? Oedden nhw’n llenwi’r 
bag plastig gyda mwy o blastig untro? Ydyn nhw’n gweld plastig ar y strydoedd o amgylch yr ysgol? A oes anifeiliaid eraill y gallai hyn 
effeithio arnyn nhw? 

▶ Ymgyrchwch, fel gwyddonydd, drwy rannu gwaith ymchwil a phosteri gwybodaeth i annog pobl i leihau eu gwastraff plastig. 

▶ Trefnu i gasglu sbwriel yn eich ardal leol. Gallai’r dysgwyr gofnodi data, a’i gyflwyno ar ffurf pictogram neu graff bar.

Ystod oedran: 4–7 oed
Ffynonellau  Ocean | National Geographic Plastics: Why we must act now | WWF Investigating Plastic 

Pollution: An Interview with Dr. Imogen Napper | Women in Ocean Science

Mae’r môr yn gorchuddio tua 71% o arwyneb y Ddaear. 
Hwn ydy’r cynefin mwyaf ar y blaned. Mae’r cynefin morol 
hwn yn gyforiog o fywyd, o forfilod a chrwbanod i riffiau 
cwrel, anemonïau ac algâu, ac maen nhw i gyd yn byw o 
fewn cydbwysedd bioamrywiaeth sydd wedi esblygu’n 
ofalus. Yn anffodus, mae mwy a mwy o blastig yn cyrraedd 
y môr. Gall anifeiliaid fwyta’r plastig, gan feddwl ei fod 
yn fwyd, a gall hynny arwain at farwolaeth a gostyngiad 
mewn poblogaethau.

https://www.womeninoceanscience.com/blog/2020/7/2/investigating-plastic-pollution-an-interview-with-dr-imogen-napper
https://www.independent.co.uk/news/science/plastic-eating-bacteria-chemist-science-pollution-pet-recycling-a8311811.html
https://www.youtube.com/watch?v=ieMXDlMP0b8
https://www.nationalgeographic.org/encyclopedia/ocean/
https://www.wwf.org.uk/updates/plastics-why-we-must-act-now?pc=ATC001002&ds_rl=1263542&pc=ASF001002&ds_rl=1263542&gclid=Cj0KCQjwjo2JBhCRARIsAFG667UP55FzvE2TPSwErfkZ7xdyRurvu5e2sBXuI_ttP72yUtN9rbPIR6QaArAaEALw_wcB&gclsrc=aw.ds
https://www.womeninoceanscience.com/blog/2020/7/2/investigating-plastic-pollution-an-interview-with-dr-imogen-napper
https://www.womeninoceanscience.com/blog/2020/7/2/investigating-plastic-pollution-an-interview-with-dr-imogen-napper

